    
Хәерле көн хөрмәтле                                                          ,авылдашлар,килгән җитәкчеләр.Бүген безнең Кадыбаш авыл җирлегендә 2024 елны йомгаклау җыены уза. Җыелышны башларга дигән фикер бар Тавыш бирүегезне сорыймын.Безгә беренче чиратта җыенны рәсмиләштерә өчен секретарь сайларга кирәк.(Абдуллина Л) тавыш бирү. Бүгенге җыелышта катнашалар:  Рөхсәт итегез таныштырып үтәргә:


район халыкка хезмәт күрсәтү оешмалары җитәкчеләре  ,хезмәткәрләре,белгечләре катнаша.Шуңа күрә әлеге хезмәтләр эшенә кагылган сорау һәм тәкьдимнәрегезне шул тармак белгечләренә бирә аласыз.Алар республика,район яңалыклары,башкарылган эшләр,алда торган бурычлар белән таныштырып,халыкны борчыган төрле сорауларга җавап бирерләр.
                           КӨН ТӘРТИБЕ
1. Татарстан Республикасы Әгерҗе муниципаль районының Кадыбаш авыл җирлеге башлыгы Закиров Халил Локман улының 2024 елда  башкарылган эш турында хисабы — 20 минут

2. Әгерҗе үзәк район хастаханәсе баш табибы Овчинников Эдуард Вильевич чыгышы 

3.  Чаллы территориаль бүлегенен ветеринария куркынычсызлыгы консультанты Светлишина Ирина Дмитриевнаның чыгышы.
4. Күзәтчелек эшчәнлеге һәм профилактика эшләре бүлеге башлыгы Шайдуллин Айрат Разак  улының чыгышы  Район урман хуҗалыгы җитәкчесе 
5. Татарстан Республикасы Әгерҗе муниципаль районы башлыгы урынбасары - Ямалиев Илфат Ильяс улының.
6. Бүләкләүләр.


 көн тәртибе буенча сүз Закиров Х.Л. улына бирелә.
2024 елны кыенлыкларга карамастан, Татарстаныбыз, районыбыз җитәкчелегенең уйланылган,зирәк сәясәт алып бару аркасында,без бу авырлыкларны чагыштырмача җиңел уздырдык дисәк тә ялгыш булмас.
[bookmark: _GoBack]         2022 елның сентябрь ахырында ил буенча өлешчә мобилизация башланды. Безнең авыл җирлегеннән дә Ахметзянов Динар, Гафаров Марсел, Рузибаев Игорь мобилизацияләнде.Шулай ук бездә пропискада торучы -Ногманов Ленар 2014 елдан бирле Украинада Донецк шәһәрендә хезмәт итә.һәм Ижау шәһәрендә яшәгән пропискада булган аның энесе Батыров Руслан, Камалов Илнур, Яңа Сләктән Б. Суфия апаның оныгы махсус хәрби операциядә катнашалар.Рузибаев Игорь күрсәткән батырлыклары өчен  за « Воинскую доблесть» һәм за «Мужество» медальләре белән ,Батыров Руслан “За отвагу” медале белән бүләкләнделәр.Һәм Гафаров Марсел  Радик улына Суворов медале, 2 нче дәрәҗә Батырлык медале һәм лейтинант званиясе бирелде. Ахметзянов Динар  да  күп кенә медальләр белән бүләкләнде
 Кадыбаш авылы җирлеге тарафыннан СВО да катнашучы егетләргә гаиләләренә даими рәвештә ярдәм күрсәтелеп тора.Бәйрәмнәрдә азык-төлек наборлары тапшырыла.
   Кадыбаш, Касай халкы тарафынна СВО дагы егетләребезгә  булышу йөзеннән токмач басу өмәсе һәм материаль ярдәм оештырылды һәм азык-төлек җыелмасы егеләргә посылка итеп җибәрелде.Аларга саулык сәламәтлек, исән-сау  әйләнеп кайтуларын теләп калабыз.Аларның якыннарына, туганнарына ходай тәгәлә сабырлык, түземлек бирсен. Бу зур эшкә өлешен керткән барлык авылдашларга да зур рәхмәтебезне җиткерәбез.
Җирле үзидарә органнары көн саен катлаулы мәсьәлә һәм проблемаларны хәл итеп,халыкка уңайлы яшәү шартлары тудырырга тырыша.Кадыбаш авыл җирлегенең дә киләчәккә авылның йөзен тагын да матурырак итү,халыкның тормыш- көнкүреш шартларын тагын да яхшырту максаты-төп бурыч булып тора.Авыл халкын борчыган пробелмаларның бик күп булуы барыбызга да билгеле.Авыл җирлеге үзенең эшен бюджет учреждениеләренең эшчәнлеген алып барырга,авылларда халыкның көнкүрешен яхшыртуга,аларның күпкырлы ихтыяҗларын үтәүгә,авылларның чисталыгын иминлеген тәэмин итүгә,эчке тәртипне саклауга һәм башка халыкка кагылышлы мәсьәләләрне хәл итүгә юнәлдерде.
Кадыбаш авыл җирлегендә барлыгы 295 хуҗалык бар,яшәү урыны 10,8 мең кв.м. торак тәшкил итә.Җирлектә барлыгы 426 кеше исәпләнә, кызганычка каршы Россиядәге башка авыллардагы кебек үк хуҗалыклар саны да ,даими яшәүчеләр саны да кими бара.
2024  нче елда туучы балалр  -2 ,башкарма комитет таравыннан 9  үлем очрагы теркәлде.
Авылда яшәүче 426 кешенең 200 ир-атлар, 226 хатын-кызлар.Балалар 37, ,эшче яшендәгеләр 228.Пенсия яшендәгеләр 170, 17 студент вузларда белем ала. 
Кадыбаш авылында яшәүче өлкәннәребез юбилейларын  билгеләп үтте(ләр) Ибраева Гузалия,Шарафиев Минаҗ,Садыкова Насима,Каирова Маскуда,Каюмова Закия,Батталов Асаф,Шайхетдинова Рәзилә,Закирова Әлфия,Хузяхметова Гөлфидә апалар.Аларга авыл җирлеге исеменнән рәхмәт хаты һәм бүләкләр тапшырылды.
        Авыл халкы, тыл һәм хезмәт ветереннары турында кайгырту,аларның теләкләрен,үтенечләрен киңәшләрен тыңлап,аларны хәл итү,авыл җирлегенең төп бурычларының берсе.Халыкның моң-зарын,аларның борчыган сорауларын тыңлап,һәр кешегә ярдәм итү,кирәкле белешмәләр,рекомендацияләр бирү-җирлекнең көндәлек бурычы ул.Әгәрдә без халыкка ярдәм итәләбез икән –без моңа бик шатбыз.
Кадыбаш авыл җирлегендә халык тарафыннан сайлап куелган 6 депутат эшләп килә.Депутатлар сессияләрдә һәм утырышларда катнашалар,халык белән элемтәдә торалар.Алар тарафыннан җирлекнең еллык,квартал,эш-планнары,бюджет,Уставка өстәмәләр,төрле карарлар кабул ителә.Рәхмәт!
 Авыл җирлеге Советы һәм башкарма комитеты авылда урнашкан оешмалар,учреждениеләр,мәдәният йорты хезмәткәрләре белән берлектә Бөек Җинүнең 79 еллык бәйрәмен уздырды. Өлкәннәр декадасында һәм сәламәтлекләре чикле авылдашларыбызга , авыл җирлегенән чыккан өлкәннәргә чәй өстәле әзерләп бәйрәм уздырылды һәм кайбер оешма-предприятиелардан шулардан лаеклы ялга чыккан өлкәннәргә буләкләр тапшырдылар. Авыл җирлегендә 4 тыл ветераны яши.Аларга хөкүмәтебез тарафыннан бирелгән бүләкләр тапшырылды.
     Авыл җирлеге карамагында 3 авыл яшәп килә һәм бүген 3 авылны берләштергән, 5  учреждениясе: мәктәп , мәдәният йорты , элемтә бүлеге,  1 шәхси кибет-Заляева Гүзәл  кибете. Кибеттә барлык төр продукцияләр дә бар. Кирәкле  азык-төлек  товарлары,  яшелчә,  җиләк-җимеш,  канцелярия,  бүләкләр,  электр  җиһазлары, һәрчак  күп  төрле  ассортиментта. Райпо тарафыннан күчмә автокибет даими рәвештә кирәкле азык-төлек белән тәэмин итеп тора.
 Административ зданиедан җылылыкны туктату сәбәпле почта бүлекчәсенә мәдәният йортында җылы урын бирелде.Халык пенсия һәм газет журналларны шунда килеп ала.
                   Кадыбаш авыл җирлегендә 3 социаль хезмәткәр өлкәннәргә хезмәт күрсәтә  Авыл халкы , өлкәннәр аларның эшләреннән канәгать.
   Яр Чаллы  зонасының электр элемтә челтәрендә 5 кеше хезмәт куя. Кр. Бор зонасында 41 торак пунктына хезмәт күрсәтәләр. Быел яңа технология буенча GPON  интернет, кабельле телевидение һәм һәр өйгә оптик элемтә линиясе  керәчәк.Бу яңа технология участокның 4 авылында бар.( Исанбай,Кр.бор,Кырынды,Кичкетан).Быел  бу яңа технология буенча Кадыбаш авылы да планга кертелгән. Сыйфат артачак  1 керткән ноктадан 5  телевизор ялгап булачак.Электр элемтәсе яхшы оештырылган,көннән көн интернетка, цифрлы ,интерактив телевидениегә тоташучы хуҗалыклар саны арта гына бара.
                                      СЭЛАМЭТЛЕК

      Сәламәтлек кешенең иң зур байлыгы һәм без халыкның сәламәтлеге турында даими кайгыртырга тиешбез. Профилактика эше өстенлекле бурыч булып кала. Әгәр кеше уз сәламәтлеге турында кайгыртмаса, сәламәтлек саклауда уңышка ирешү бик кыен.        Кадыбаш авыл жирлеге территориясендэ урнашкан амбулаторияда 1 фельдшер , бер фельдшер ярдэмчесе, 1 машина йөртүче хезмәт күрсәтә. Медицина хезмәткәрләре тарафыннан 2024 елда  2601 авыру кабул ителгэн. Шул исәптән өйләргә йөреп 222 кешегә хезмәт күрсәтелде.Шулай ук Нарат  авылында, Касайда фельдшер булмау сәбәпле, бу авылларга барып даими ярдәм күрсәтелә. 
  Диспанзеризациядә  артта калмый.Иң беренче тыл ветераннарына уздырабыз.Диспансер учетта 123 кеше тора.Алар һәрдаим каралып торалар.Шул исәптән өйдә ятучыларга да актив патронажлар һәм дәвалау чаралары үткәрелә.2024 елда 258 кеше ФЛГ утте.Бу 100%.Күчмә ФЛГ килүе дә өлкәннәр өчен бик кирәк.Быел Флюмам килде,ягъни флюорография генэ тугел,маммографиядэ узарга момкинлек булды.Участок буенча флюорография 145,маммография 74 кеше узды.шул ук август аенда 5 кон дэвамында мобильный комплекс эшлэде.Региональ һәм федераль учетта торучыларга ай саен бушлай дару языла..Дарулар белән тоткарлыклар юк.
2021 елдан яңа милли Демография проекты 65 яшьтән өлкәннәр программасы буенча социаль автомобиль белән өлкәннәрне медицина учреждениесына алып бару кайту хезмәтен 2024 елда да күрсәтте- алар 25 кеше тәшкил итте.2025 елда да бу эш планга кертелгән.
Диспанзеризация  буенча 2024 елга план булса-189 кеше , барлыгы 193 кеше үтеп  бу 102 % ка үтәлде . Быелда диспансеризацияне башлап жибэрдек,план 2025 елга 162,профилактический осмотр 14.Быелда планны арттырып утэрбез дип уйлыйм.

        Мәдәният буенча: Быел 5 нче сентябрь көнне ремонттан соң зур күләмдә  мәдәният йортын ачу тантанасы булып узды.Тантанага район башлыгы Ленар Фәрит улы Нургаянов,район җитәкчеләре,  Лицей инженер үзәк” директоры Венера Кашвиевна үзенең делегациясе белән , районыбызның күп кенә авылларыннан һәм районнан мәдәният хезмәткәрләре, якын тирә авыллар җыелган иде. Бик күңелле генә уздырылды. Һәм    Кадыбаш мәдәният йортында Татарстан Республикасы мәдәният министрлыгы “Өмет-Сәяр” халык театры “Әстәгыфируллах?” дигән комедиясын тәкдим итте.Бу Венера Кашвиевнаның авылдашларга һәм якташларга  бүләге булды.
13 Мартта Президент сайлаулары узды , 8 сентябрьдә Госсоветка  депутатлар  сайладык.
  Венера Кашвиевна авылдашларыбызны һәрдаим котлап күчтәнәчләр өләшеп тора: өлкәннәр көне уңаеннан якташларына Касай авлында яшәүче 33 өлкән кешегә һәм Кадыбаш ,Яңа сләк авылларындагы 148 кешегә чәй таратылды.Яна елга зур күләмле  187 кешегә азык- төлек наборлары таратылды.Рәхмәт бик зур!
    Кадыбаш авыл җирлеге территориясендә  2 авыл клубы, бер китапханә халыкка хезмәт курсәтә. Кадыбаш мәдәният йортында һәм Касай клубында бик куп кенә чаралар, концертлар һәм мероприятияләр курсәтелә. Кадыбаш мәдәният йорты  мәктәп коллективы ,балалар бакчасы,китапханә,амбулатория хезмәткәрләре белән бик нык тыгыз  элемтәдә тора
Татар халык йолалары,бәйрәмнәре  «Сабантуй»бәйрәме зур күләмдә узды., Мәдәният йорты хезмәткәрләре тарафыннан Әгерҗе,Глазов,Ижау шәһәрләрендәге зур Сабантуйларда катнашып үз өлешебезне керттек.
      22 нче июнь – Хәтер көне. Һәйкәл янында митинг булды.. 
      20 нче сентябрьда Кадыбаш мәдәният йортында мари,удмурт, тугызбуй яклары үзешчәннәре тарафыннан “Бергә булыйк, бердәм булыйк “ дип исемләгән махсус хәрби операцияда катнашучы егетләребезгә ярдәм тарафыннан зур концерт булды.Конөерттан кергән акчаны егетләребез гаиләләренә тигез итеп өләштек.

Казан шәһәрендә узган “Әгерҗе районы көне” бәйрәм чарасында катнаштык.
       ТР  дәүләт Советы депутаты, мәгариф һәм фән, мәдәният, милли   мәсьәләләр буенча комитет җитәкчесе- Зарипов  Айрат  Ринат улы ярдәме белән мәдәният йортыбызда Казан культура көллияте студентлары тарафыннан “Алтын көз” исемле һәм “Бер күрешү үзе бер гомер” дип исемләнгән  Татарстан язучылар берлегеннән килгән Хәбир Ибрахим һәм  Газинур Морат белән очрашу чарасы булды. 
     Кадыбаш мәдәният йортында, Касай клубында балалар,яшьләр,өлкәннәр өчен бик күп чаралар,кичәләр үткәрелә авылдашларабыз   бик нык теләп катнашалар.Моның өчен без авылдашларыбызга бик рәхмәтлебез.
  Кадыбаш  авылы китапханәсе
  Кадыбаш авылы  китапханәсе    10278  данә китап фонды аша  авыл халкына хезмәт күрсәтә.Ел дәвамында китапханәгә   103 яңа китап кайтты.  Китапханәгә 501 китап укучы язылган. 
Китапханә ,мәдәният йорты белән берлектә ,барлык календарь даталарга төрле чаралар оештыра.Ел башыннан клуб бинасы капиталь ремонтта булу сәбәпле,сентябрь аена кадәр чаралар Касай авыл клубында,болында,урамда уткәрелде.Район куләмендә үткәрелгән Шудо пельнянь фестивалендә катнаштык.
Август ае буе китапханәне яңа булмәгә кучерү , урнаштыру эшләре башкарылды, бу эшләрне гаилә , туганнар, дуслар белән бергәләп эшләп башкарып чыктык.
Мәдәният йорты белән берлектә-Шәҗәрә бәйрәме үткәрелде.
  Мәктәп укучылары белән Пушкин картасы проекты кысаларында , Китапханә заллары буйлап дигән сәяхәт үткәрелде
Кадыбаш авылы китапханәсе Бөтендөнья "Татарча диктант" акциясенә кушылды.8 нче ноябрь көнне китап укучылар үзләренең белемнәрен тикшереп карау өчен,китапханәгә җыелдылар.Барлык катнашучыларга да (17 кеше) Рәхмәт хаты тапшырылды.
Кадыбаш авылы мәдәният йортында "Гаиләм минем җылы оям,бәхетемне шунда тоям " дип исемләнгән кичә узды.Кичәгә авылыбызның ,50 елдан артык бергә яшәгән парлары чакырылды,хөрмәтләнде.Кичәнең икенче өлешендә авылыбызның үзешчән артистлары Фоат Садриевның "Сиңа гына әйтәм" әсәрен сәхнәләштереп күрсәттеләр.
Китапханә  ел дәвамында онлайн рәвештә күп кенә акцияләрдә катнашты.:  әдәби марафон,без Тукайлы халык һәм башка  акцияләр,дипломнарга ия булды.  Хәзергесе вакытта китапханәдә  эшләү өчен ботен мөмкинлекләр булдырылган, җылы, якты, яңа мебельләр кайтарылды, шундый искиткеч мөмкинлекләр өчен җитәкчелеккә бик зур рәхмәт.
             Кадыбаш урма мәктәбе.
2024 нче ел Кадыбаш урта гомумбелем бирү мәктәбе өчен зур мөмкинлекләр тудырды. Гыйнвар аенда ук республикакүләм “Инженерлык республикасы” проектына кушылдылар. Якташыбыз Хайрутдинова  Венера Кашфиевна җитекчелегендәге “Лицей- инженер үзәг”е белән хезмәттәшлек итү балаларга беренче сыйныфтан ук “Робототехника”, “ Электроника нигезләре” , “Программалаштыру” , “Математикадан махсус курс”, “Практик инглиз теле” кебек  заман таләпләренә яраклаштырылган дәрестән тыш эшчәнлекләр белән шөгыльләнү мөмкинлекләре тудырды. Әлбәттә, бу проектка кушылуда кадрларның  көчле булуы да мөһим. Гиззатуллина Альбина Шамиловна, Миликанова Марина Генадьевна балаларга белем биреп кенә калмадылар, ә хезмәттәш партнерларыбыз, республика кунаклары алдында мастер класслары белән тәҗрибә дә уртаклаштылар. Мәктәбебездә 1 ел эчендә район, зона, республиканың 11 районкатнашында 3 семинар үтте.
Икенче зур мөмкинлек- сентябрь аенда табигать фәннәре (физика, химия, биология фәннәре) һәм технологик юнәлештә “Үсеш ноктасы” (“Точка роста”) үзәге ачылу. Бу 3 кабинетны ремонтлау һәм төрле дәрәҗәдәге заманча җиһазлар бәлән тәэмин ителү рәвешендә ачылды. Әмма аның артында көчле кадрлар тора. Кайткан лаборатория, электрон җиһазларны эшләтүчеләр- педагогларыбыз. Гиззатуллина А.Ш., Айдарова Л.Р, Фатхиева Д.К., Давлетшина Л.Р.
Өченче мөмкинлек- мәктәбебезнең Физика- математика алгарыш проектына кушылу. Бу да укытучыларыбыз Гиззатуллина А.Ш, Мулланурова З.Р, мәктәп җитәкчебез Рашиова Ф.Х. тырышлыгы белән алынды. Алга таба укучыларга математика фәнен тирәнтен уку мөмкинлеге бирә. Бу исә, БДИ уңышлы тапшыруга менә дигән шанс. Математика укытучысы Мулланурова З.Р. “Ел укытучысы—2024” бәйгесендә зонада ( Чаллы шәһәрендә)уңышлы чыгыш ясады һәм туган телдә укытуны үстерү буенча 50 мең грант отты. 
Дүртенчедән- мәктәбебез милли мәгарифне үстерү өчен 500 меңлек грант отты. Бу эштә башлап йөрүчеләр мәктәбебез администрациясе- Рашитова Ф.Х. һәм Расулева Э.Р. Грант исәбенә музей өчен яңа җиһазлар кайтты. Информатика кабинеты өчен заманча интерактив панель, ноутбуклар, планшет алынды.
Бишенче мөмкинлек- җәй аенда мәктәп ашханәсе ремонтланды һәм яңа җиһазлар белән баетылды. Якташыбыз Венера Кашфиева һәм Казан шәһәренең 187 нче номерлы лицей директоры Галиева Гөлнара Гаппасовна  ашханәгә өр- яңа өстәл- урындыклар, проектор, экран, тәрәзә челтәр- шторалары бүләк иттеләр. Алар ярдәме белән укучылар һәм укытучылар коллективы янә Казан шәһәренә сәяхәт кылды һәм 187 нче лицейда кунак булдылар. Бу ике директор- социаль партнерларыбызга рәхмәтләребез чиксез. 
Мәктәбебез  районда милли мәгарифне үстерүдә ресурс үзәк булып тора. Бу эшнең үзәгендә Татар тел укытучылар ассоцияциясенең район буенча җитәкчесе Расулева Э.Р. тора. Аның укучылары Салихова Азалия, Расулова Гүзәлия, Шаймарданова Әлфинә татар теле һәм әдәбияты буенча республика призерлары булды. Салихова Азалия -“Илһам” бөтенрәсәй бәйгесе җиңүчесе. Ә Эльмира Раисовна- Бөтенрәсәй туган тел укытучысы бәйгесенең призеры, шулай ук Бөтенрәсәй “Мин- укытучы” бәйгесенең  җиңүчесе. Декабрь аенды республика ассоцияциясе планы нигезендә мәктәбебез базасында район укучылары һәм укытучылары катнашында  язучыларыбыз Факил Сафин һәм Лилия Гыйбадуллина “Ихластан сөйләшү” дип исемләнгән очрашу оештырылды. 
Мәктәбебездә 4 авылдан балалар җылы автобусларда йөреп укый. Ашханәдә менә дигән сыйфатлы ашау оештырыла. 1-4 нче классларга төшке аш- 69,43 тиен, 5-11 нче классларга 59,60 тиенгә ашатыла. Мәктәпләр чиста һәм якты. Бу техник хезмәткәрләрнең дә үз эшләренә җаваплы каравын күрсәтә.
 Балалар иртәдән кичкә кадәр уку һәм тәрбия процессына тартылган. Төрле бәйге һәм фәнни – гамәли конференцияләрдә уңышлы катнашалар. Бердәм дәүләт имтиханнарын уңышлы тапшырып, чыгарылыш укучыларыбыз Казан һәм Санк- Петербург шәһәренең вузларында укыйлар. Каюмов Марат 1 дәрәҗәдәге алтын медаль  иясе булды. Декабрь аенда Закиров Ш.М. җитәкчелегендә мәктәпнең баскетболчы егетләре районда 2 урын алып кайтты. Мәктәптә һәр көнне Тәрбия эшләре буенча директор урынбасары Юсупова Г.С. һәм класс җитәкчеләре, фән ияләре тарафыннан тәрбия чаралары үтеп тора һәм алар  мәктәп сайты , вконтакте социаль челтәрендә яктыртылып бара
Мәктәп үзе ике ел рәттәп белем сыйфаты буенча районда беренче урынны яулый, Ә мәктәп территориясенең бизәлеше, “Мөнирә бакчасы”н үстерү буенча инде ничә ел рәттән беренчелекне бирми. Бу хезмәтләре өчен мәктәп директоры  Рашиова Ф.Х һәм мәктәп коллективына зур рәхмәт.
       Шулай ук балалар бакчасында 6 бала тәрбияләнә.Бакчада 4 кеше хезмәт куя.Мәктәптә һәм балалар бакчасында балалар кайнар сыйфатлы азык белән тәэмин ителәләр.Фәния Харисовна җитәкчелегендәге барлык укытучыларга, анда эшләүче техник персоналларга тынгысыз хезмәтләре өчен барыбыз исеменнән дә зур рәхмәтебезне җиткерәбез.
Авыл җирлегендә җир пайларын арендалап ООО Агрофирма-Тугызбуй ширкәте эш алып барды. Кадыбаш бүлекчәсе буенча 2024 елда 2431 га җиргә ашлык чәчеп уртача һәр га нан 12,6 ц уңыш  алдылар. Барлыгы халыкка 803 ц-р пай җирләренә коры, чиста ашлык бирелде, 1 пайга - 438 кг ашлык.
  Авылда тормышның асылы күп итеп терлек асраудан гыйбәрәт.Авыл җирендә тырышсаң эше дә ашы да була һәм гаилә бюджетына да керем дә яхшы , хуҗалык та төзек, нык була.
2024 елның 1 нче январена авыл җирлегедә 94 баш эре мөгезле терлек булган шуларның 33 сыер, 61 башка төрле эре мөгезле терлек, сарыклар һәм кәҗәләр саны 115  атлар саны 14, 183 оя умарта кортлары, кош кортлар саны 821 баш.
2024 елда Татарстан хөкүмәте сыер асраган хуҗалыкларга 1 сыерга 2300 сум, 2 сыерга 3300 сум,аннан күбрәк асраучыларга 4300 сум күләмендә субсидия бирде.1 атка 5000 сум, кәҗә асраучыларга 500 сум күләмендә. Сыерлар өчен 104 мең 900 сум, кәҗәләргә 4000 сум 2 атка 10 000 сум акча бирелде. 
Авыл җирлегендә иң күп сыер асраучы хуҗалыклар : Рузибаева Наталья,Арсланов Расих , Рамазанов Рафил,Камалов Рәҗәп хуҗалыклары.
Шәхси хуҗалыклардан ел дәвамында сөт җыю оештырылды аны  Исәнбай авылыннан Мухамадиев Рәис  Рифкат улы җыя.Ел дәвамында 1 литр сөткә уртача 20 сум  50 тиен   акча түләнде. Барлыгы  2024 елда Кадыбаш җирлеге буенча буенча  9110 литр  сөт җыелды.
Иң күп сөт ташучы хуҗалыклар экранда күрәсез.
Касай авылы буенча   16 506 литр  сөт җыелды.Бүген 1 л сөт 31 сум.
Касай авылында Ахмадиева Әминә хуҗалыгы 2,2 га җирдә җир җиләге үстереп    3.5 тонна уңыш алды һәм шәхси хуҗалыкларга 1.5 мең җиләк үсентесе сатылды.Голландия сортлары “ЕВ-2” һәм “Ханей”.15  га җиргә арыш, 10 әр га җиргә бодай чәчелде .Ахмадиевлар бүгенгесе көнне җирлектә иң тырыш хуҗалыкларның берсе булып торалар.Нәрсәгә тотынсалар,шуны башкарып чыгалар.
Закиров Шамиль авылдашларының 96 га пай җирләрен алып 30 га арпа чәчеп, кору булу сәбәпле уртача уңыш 12 ц алды .Пайчыларга 3,0 цетнер ашлык бирелде .
 Район җитәкчелегенең тырышлыгы нәтиҗәсендә алга таба пай җирләрен Собин Агро Агрыз ширкәтенә тапшырачакбыз.2004 елның 3 июне көнне авыл хуҗалыгы министры Зяббаров Марат Азат улы һәм район җитәкчесе Ленар Фарид улы катнашында мегаферма була торган җиргә тантаналы рәвештә таш куелды.Хәзерге көндә җир пайларын рәсмиләштерү эшләре алып барыла.Һәм җәй көне төзелеш эшләре башланыр дип уйлыйбыз.
	Салымнар буенча: Милек салымы -17 000 сум җыелган,үтәлеш 17 000 сум 100 %,җир салымы 184 000 сум,утәлеш 179 000 сум  97,6%,түләүле хезмәтләрдән 900 сум җыелган һәм 13 000 сум.
	Салымнарны түләмәүчеләрнең күбесе ана капиталына авылдан йорт алып,милек һәм җир салымнарын түләмәүчеләр.Барлык төр салымнар да 1 нче декабрьгә кадәр түләнергә тиеш,аннан соң көн саен пеня арта башлый һәм закон буенча бу бирәчәкләр судка тапшырыла һәм суд приставлары аркылы эзләнеп алына.
Минем ныклап үзара салам мәсәләсенә тукталасым килә.Менә 9 нчы ел инде Татарстан Республикасы хөкүмәте авыллардагы проблемаларны хәл итү өчен,узара салым кертте.Ягъни халыктан җыелган һәрбер сумга 4 сум өстәп бирә.Авылларда соңгы 9 елда  башка булган эшләр үзара салым аша эшләнде,алар барысыда күз алдында эшләнде,сез аларны беләсез.Шуңа күрә элек эшләгәннәренә тукталып тормыйм.Үзара салымнан 1нче төркем инвалидлар,армия хезмәтендә булганнар һәм көндез торып укучы студентлар гына, шулай ук махсус хәрби операциядә катнашучыларны (хәрби хезмәткәрләр, мобилизацияләнгән, ирекле рәвештә киткәннәрдән) һәм аларның гаилә әгъзаларын (аларның ата-аналарын, хатыннары, балигъ булмаган балаларын)  азат ителәләр.Узган елга Кадыбаш җирлеге  буенча 250  кешедән 700 әр сум акча җыелып 175 000 акча җыелган.Хөкүмәт биргәнен өстәгәч 875 000 сум килеп чыга.Бу акча түбәндәге эшләргә тотылган: Касай авылы буенча түбәндәге эшләргә бүленде: 
- тракторны карап тоту һәм аңа хезмәт күрсәтү (Касай авылындагы трактор өчен дизель ягулыгы, дизель мае,ягулык-майлау материаллары һәм запас частьләр сатып алу):30 000 сум
-Касай авылының Үзәк урамы буйлап юл салу өчен ком һәм вак таш сатып алу.Ямалиев Филерүс тыкрыгы.---94 500 сум
Кадыбаш буенча:
1.1 лампалар, дроссельләр, фонарьлар сатып алу һәм алмаштыру;---50 000 сум
1.3. урамнарны яктырту өчен материаллар сатып алу;
2.2. җирлекне су белән тәэмин итүне тоту (тирән насослар сатып алу һәм ремонтлау, суүткәргеч челтәрен ремонтлау)  -------- 125 500 сум  3 насос + кирәк яраклар
3. янгын сүндерү машинасы өчен ягулык-майлау материаллары сатып алу;
3.2 янгын сүндерү машинасы өчен автозапчастьләр сатып алу;------ 50 000  сум
4.1 рөхсәтсез чүплекләрне бетерү; ----5 000 сум солярка улу
4.2 авыл җирлегенең керү аншлагларын сатып алу һәм ремонтлау, аншлаг ясау өчен торбалар, профильле торбалар, металлар, буяулар, саморезлар һәм электродлар сатып алу;   ----60 000 сум+ зарплата Тәлгат + бензин
4.3 Кадыбаш авылында тракторга дизель ягулыгы, дизель мае, ягулык-майлау материаллары һәм запас частьләр алу тракторын карап тоту 
һәм аларга хезмәт күрсәтү;---- 130 000 сум
4.4 трактор арбасы сатып алу;     - 250 000 сум                                                                                                                                                                                                       
4.5 Кадыбаш авылы үзәгендәге хуҗасыз участокларда коймалар өчен төзелеш материаллары сатып алу; ---- 80 000 сум
 2023 елгы үзарасалым акчасы буенча чишмәгә бара торган Кады елгасына төзелеш материаллары сатып алынды һәм авлдашлар көче белән күпер салынды. Эшчеләргә бик зур рәхмәт.

      Быел өчен үзара салым билгеләү буенча  14 не ноябрдә Касай һәм Кадыбашта җыеннар булып 700 әр сум җыю турында килешенде.Бүгенгесе көндә бу үзара салым акчасын җыю бара һәм мин,хөрмәтле авылдашлар,сездән үзара салымны тиз арада авыл советына тапшыруыгызны сорар идем.Февраль аенда без аны җыеп бетерергә тиешбез.Планлаштырылган эшләребез күп ,Ходай насыйп итсә,җәй көне бу эшләрне башкарып чыгарга тырышачакбыз. Кадыбаш буенча:
«1. Урамнарны тышкы яктырту челтәрләрен, трансформатор һәм башка подстанцияләрне һәм алар астындагы мәйданчыкларны, бүлү пунктларын һәм электр элемтәләрен тәэмин итү һәм электр энергиясен тапшыруны гамәлгә ашыру өчен билгеләнгән башка җиһазларны ремонтлау (лампалар, дроссельләр, фонарьлар, электр товарлары һәм урамнарны яктырту өчен материаллар сатып алу һәм алмаштыру, урамнарны яктыртуны карап тоту буенча башка чыгымнар);
2. Су белән тәэмин итү һәм су түгү системаларын, су җыю манараларын, скважиналарны һәм су белән тәэмин итү чыганакларыннан су алуны, аны чистартуны, транспортировкалауны һәм халыкка су бирүне тәэмин итә торган башка инженерлык корылмаларын проектлау, төзү һәм ремонтлау (су белән тәэмин итү чыганакларыннан су алуны тәэмин итә торган су җыю манараларының су белән тәэмин итү һәм су түгү системасын ремонтлау өчен материаллар сатып алу; җирлекне су белән тәэмин итү (тирәнлек насосларын сатып алу һәм ремонтлау, суүткәргеч челтәрен ремонтлау, су алу колонкаларын ремонтлау, алмаштыру) хезмәт шартнәмәмсе буенча түләү һәм су белән тәэмин итүне карап тоту буенча башка чыгымнар). 
3. Янгын куркынычсызлыгының беренчел чараларын тәэмин итү (ягулык-майлау материаллары, автозапчастьләр сатып алу һәм янгын сүндерү автомобилен карап тоту) янгын сүндерү машинасын йөртүчегә хезмәт килешүе буенча түләү һәм башка чыгымнар;
4. Каты коммуналь калдыкларны туплау мәйданчыкларын төзү, каты коммуналь калдыкларны җыю өчен контейнерлар сатып алу, рөхсәтсез чүп-чарларны бетерү (рөхсәтсез чүплекләрне бетерү);
          5. Торак пункт территориясен (Әфган сугышында катнашучыларга истәлек тактасын сатып алу, үлән һәм чүп үләннәрен чаптыру, юлларны кардан чистарту, тракторны карап тоту һәм аңа хезмәт күрсәтү:  Кадыбаш авылында дизель ягулыгы, дизель мае, ягулык-майлау материаллары һәм трактор өчен запас частьләр сатып алу; тракторчыга хезмәт килешүе буенча түләү һәм торак пункт территориясен төзекләндерү буенча башка чыгымнар).».

Касай авылы буенча түбәндәге эшләргә бүленәчәк: 
«1. Торак пункт территориясен (үләннәрне һәм чүп үләннәрен чабу, юлларны кардан чистарту, тракторны карап тоту һәм аңа хезмәт күрсәтү: Касай авылында дизель ягулыгы, дизель мае, ягулык-майлау материаллары, ягулык-майлау материаллары һәм запас частьләр сатып алу, тракторчының хезмәт шартнамәсе буенча түләү һәм торак пункт территориясен төзекләндерү буенча башка чыгымнар); 
2. Касай авылы торак пункты чикләрендә гомуми файдаланудагы җирле әһәмияттәге автомобиль юлларын төзү, ремонтлау, карап тоту (Үзәк урамы буенча юллар һәм ком сатып алу һәм салу һәм автомобиль юлларын карап тоту буенча башка чыгымнар).».
3. Су белән тәэмин итү һәм су түгү системаларын, су җыю манараларын, скважиналарны һәм су белән тәэмин итү чыганакларыннан су алуны, аны чистартуны, транспортировкалауны һәм халыкка су бирүне тәэмин итә торган башка инженерлык корылмаларын проектлау, төзү һәм ремонтлау (су белән тәэмин итү чыганакларыннан су алуны тәэмин итә торган су җыю манараларының су белән тәэмин итү һәм су түгү системасын ремонтлау өчен материаллар сатып алу; җирлекне су белән тәэмин итү (тирәнлек насосларын сатып алу һәм ремонтлау, суүткәргеч челтәрен ремонтлау) һәм су белән тәэмин итүне карап тоту буенча башка чыгымнар 
Үзарасалым буенча акча җыю – 50 000 сум булды , бүгенгә үтәлеш   __ 26  %.192 500
Бүгенгесе көндә җирлектәге  бөтен урамнарны, тыкрыкларны трактористыбыз Айрат ярдәме белән ачып торабыз.Бу эшләр тиешенчә башкарыла.Рәхмәт Мөхәмәтнур, Тәлгат, Айратка.
Хөрмәтле  авылдашлар! Бүгенге  җыенда кабат  әйтеп  китәсе  килә  авылыбызның  чисталыгын,  матурлыгын,  төзеклеген  булдыру  өчен  һәрбер  шәхси  хуҗалык,  учреждение- предприятие  җитәкчелеге,  хезмәткәрләре,  шәхси  эшмәкәрләр  үзләренең өлешләрен  кертергә  тиеш.  Алдагы  еллардагыча,  язгы  айларда авыл  җирлеге,  республика,  район  буенча  билгеләнгән  чисталык  икеайлыгында  катнашты: йорт  каршындагы,  оешма территорияләрендә,  урамнарда  чүп- үләннәрне  чабу,  урамнардагы,  юл  буйларындагы  чүпләрне  җыю,  урамда  йорт  каршында   торырга  тиеш  булмаган  төзелеш  материалларын  рәтләп  кую  кебек, эшләр  башкарылды.  Урамнардагы  һәм ав  җирлеге  территориясендә  баганалар агартылды. 
Авыл  җирлеге башкарма  комитеты,  ел  дәвамында  урамнарны  электр  лампалары  белән  яктырту,  халыкны  су  белән  тәэмин  итү,  су  магистральләрен  һәрвакыт  карап   тору,  кирәкле  запас  частьләр  алу,  урам  юлларын  ремонтлау,  төзекләндерү,  кыш  көне  урам,  тыкрыкларны,  юлларны  кардан  чистарту,  халык  ихтыяҗларын  канәгатьләндерү  юнәлешендә  эшләр  алып  бара  һәм  бу  эшләр  ел  дәвамында  алга  табада башкарылачак.  

            Хөкүмәтебез тарафыннан авылларыбыз турында кайгыртуны, аларны саклап калу чараларын күрә башлау-зур игътибарга лаек гамәлләр.Ә инде яшьләребезне туган җирләрендә калдыру-бүген көн кадагында торган иң актуаль проблемаларның берсе. Чөнки авылларыбызның киләчәге нәкъ яшьләр белән бәйле. 
Күргәнегезчә Кадыбаш һәм Касай зиратларын тәртипкә кертү буенча зур гына эшләр башкардык аллага шөкер.Зиратларны карап тору изге эш.Көз һәм яз айларында авылдашлар ярдәме белән өмәләрдә мәңгелек йортларыбыз чистартылды.
Халыктан акча җыюны Кадыбашта Ситдикова Әсфия, Касайда Закирова Айгөл башкара.Авылларда җирлек халкы да өмәләрдә бик актив катнаша. Зиратларны Кадыбашта Рамазанов Илфат,Шакиров Рәшит абыйлар ,Закиров Ришат,Яңа Сләктә  Вахитов Рәфис, Хамидуллин Илнурлар карап тора.Бик зур рәхмәт аларга.
Өмәдә катнашучыларга,хезмәте кергән хәркемгә аерым рәхмәтемне белдерәм.
Быел җиңүнең 80 еллыгын билгеләп үтәбез, 14 сентабрда Рәис һәм депутатлар сайлаулары булып узачак, барыгыз да актив катнашырсыз дигән теләктә калабыз.
Чыгышымның азагында әйтәсе килә, авыл  җирлеге  территориясендә  нинди  генә  зур  эшләр  эшләнмәсен,  алар  барысы да  район  администрация  булышлыгы  белән  башкарыла.  Шул  уңайдан,  рөхсәт  итегез  авыл  җирлеге  территориясендә  эшләнгән  эшләрне  башкаруда  зур  булышлык  күрсәтүче  Әгерҗе  муниципаль  район  башлыгы Нургаянов  Ленар Фәрит улына  һәм  аның   урынбасары Ямалиев Илфат Ильяс улына  һәм Республика җитәкчелегенә зур  рәхмәт  белдерергә  һәм  бүгенге  залда  утыручы  авылдашларга да,  кунакларга да  эшләрендә  уңышлар,   ныклы  сәламәтлек  һәм  гаилә  бәхете  телибез.  
  
Халык өчен  эшләнгән барлык эшләр дә ил , республика , район җитәкчелегенең акыллы тотрыклы сәясәте аркасында башкарыла. Хөрмәтле авылдашлар!
 
                Әлбәттә проблемалар бар без аларны чишү өстендә эшлибез. Бергәләп,сөйләшеп, киңәшләшеп эшләргә язсын.Еллар имин булып, куйган максатларыбызга ирешергә ходай насыйп итсен! 
       Игътибарыгыз  өчен  зур  рәхмәт.
       











